
Саясаттану пəні, 
ұғымдары,əдіс-
тəсілдері мен 
қызметтері



Саясаттанудың пəні жөнінде алыс, жақын шетелдік 
болсын, біздің елдін ғалымдарының арасында болсын 
бірыңғай, жалпы жұрт танып, мойындаған анықтама, 

тоқтам жоқ. Оның аукымы мен мазмұны, қарастыратын 
мəселелер шеңбері, жеке ғылыми пəн ретінде 

ерекшелендіретін белгісі, өлшемі не болуы кере деген 
сауалдар төңірегінде бірталай көзқарастар бар. Кейбір 

ғалымдар оған қоғамда билікті жүргізетін немесе оған əсер 
ететін мемлекет, партиялар жəне басқа саяси 

институттар туралы ғылым ретінде қарайдық. Əлбетте, 
саясаттанудың бұл мəселелер мен айналысатынында дау 
жоқ. Дегенмен, оның өрісін тек солармен шектеуге əсте 

болмайды, Себебі, ол солармен қатар жалпы, саяси 
теориялар мен нақтылы саяси іс-əрекеттерді, саяси 

процестер мен жүйелерді, халықаралық қатынастарды да 
зерттейді, еларалық салыстырмалар да жүргізеді. 

Сондықтан мұнда көзқарас саясаттануға тар 
мағынасында қараған болып шығады.



Ғалымдардың екінші тобы саясаттануды 
ғылымға қатаң негізделген, əсіресе тəжірибелік 
(эмпирикалық) əдіс-тəсілге сүйенеген, нəтижесін 
тексеріп білуге болатын ілім ретінде түсінеді. 
Оны жақтаушыларды. бихевиористер дейді 

(олар туралы кейінірек сөз балады). Олар бұл 
ғылымды математика, кибернетика жəне т.с.с 

нақтылы ғылымдарға теңиді.



Саясаттануды зерттейтін ғалымдардың көпшілігі (үшінші 
топ) бұл ғылымды саясат туралы жалпы, оның барлық 
көріністерін қамтып, тəртіпке келтіретін, жинақтап 
біріктіретін ғылым деп санайды. Бұл пікірді Біріккен 
Үлттар Ұйымының Білім беру, ғылым жəне мəдениет 

мəселелері жөніндегі ұйымы (ЮНЕСКО) басшылығымен 1948 
жылы Парижде өткен саясаттанушылардың Халықаралық 
коллоквиумы да мақұлдады. Оған қатынасқан дүние жүзінің 
белгілі ғалымдары саясаттану пəні мына бөлімдерден 

тұрғанын жөн деп тапты:          І) саяси теориялар (олардың 
пайда болуы, дамуы жəне қазіргі кездегі қызметі); 2) саяси 

институттар (конституциялар, аймақтық жəне 
жергілікті басқару; көпшілік əкімшілігі, саяси 

институттарды салыстырып зерттеу); 3) партиялар мен 
қоғамдық ұйымдар; 4) қоғамдық пікір; 5) халықаралық 

саясат (халықаралық ұйымдар мен халықаралық құқық).



Сайып келгенде, саясаттану дегеніміз саясат туралы, саясаттың 
адам жəне қоғам арасындағы қарым-қатынастары туралы 

жинақталған ғылым. Ол саяси биліктің қалыптасуымен даму 
заңдылықтарын, оның жұмыс істеуі мен пайдалануын, түрлері мен 

əдіс-тəсілдерін зерттейді



Саясаттану саяси құбылыстар мен өзгерістердің мəн-мағынасын түсініп-
білу үшін бірталай əдістерді пайдаланады. Əдіс деп зерттеу жүргізуді 

ұйымдастыру тəсілін айтады. 

салыстырмалы

жүйелеу

нормативтік

бихевиористік,

 тарихи

 социологаялық,



Салыстырмалы əдіс  əр түрлі елдердегі саяси құбы 
лыстарды салыстырып, олардың жалпы жақтарын жəне 
жеке ерекшеліктерін ажыратуға мүмкіндік береді. Ол елдегі 
саяси тұрақтылықпен саяси жағдайды бағалауға, соның 
негізінде нақтылы саяси шешімдер қабылдауға көмектеседі. 
Бұл əдістің əсіресе қазіргі Қазақстан Республикасында 
алатын орны зор. Себебі, жүргізіліп жатқан саяси 
реформалардың табысты болуы көбіне басқа елдердің озық 
тəжірибесін тиімді пайдалануға байланысты болмақ.

Жүйелеу əдісі саяси құбылыстарды басқа күрделі 
құрылымның бір бөлігі ретінде қарап, оны құрайтын 
элементтердің əлеуметтік өмірдегі орнын, қызметін 
айналадағы ортамен, басқа құбылыстармен байланысты 
зерттейді.



Социологиялық əдіс саясатты қоғам өмірінің, 
экономикалық, əлеуметтік құрылым, мəдениет 
жəне т.б. жағдайына байланысты анықтайды.

Тарихи тəсіл саяси құбылыстарды мерзімі 
жағынан дəйекті, заманына қарай, бұрынғы, қазіргі 
жəне болашақтың байланысын айқындай отырып 

қарастырады. Ол əр түрлі саяси окиғаларды, 
процестерді, деректерді олардың болған уақыт 

мезгілін еске ала танып-білуді талап етеді. 



Бихевиористік əдіс жеке адамдар мен топтардың 
іс- əрекетін, белгілі бір саяси жағдайларда 
адамдардын өздерін өздері қалай ұстауын 
талдауға негізделеді. Бұл əдісті жақтаушылар 
саяси қызметтің барлық түрлерін адамдардың 
іс-əрекеттерін талдау арқылы түсініп-білуге 
болады дейді.
Норамативтік əдіс 
(XIX ғасырға дейін жиі пайдаланылған) қоғамдық 
игілікті ең мол қамтамасыз ететін немесе 
адамға əуел бастан тəн ажыратылмас табиғи 
құқықтық іске асыруға барлық мүмкіндікті 
жасайтын саяси құрылыстың түрін іздейді.




